Төслийг бүрэн дэмжиж байна. 

asd Иргэн Сайнсанаа нь  Б  аймгийн А сумын нутаг дэвсгэрт жимс, ногооны зориулалтайгаар 5000м2  газрыг .... дугаартай эрхийн гэрчилгээ болон газар эзэмшүүлэх гэрээний дагуу эзэмшдэг. Тус газрыг анх Б аймгийн А сумын Засаг дарга 2010 оны 09 дүгээр сарын 14-ний өдрийн А/108 дугаартай захирамжаар 20 жилийн хугацаатайгаар эзэмшүүлсэн байна.

 Гэтэл уг газрыг Б аймгийн А сумын Засаг дарга 2023 оны 06 дугаар сарын 12-ний өдрийн А/13 дугаартай захирамжаар иргэн Уудамд 15 жилийн хугацаатайгаар ногоон тэжээлийн зориулалтаар давхардуулан эзэмшүүлсэн болохыг Сайнсанаа олж мэдсэн.

Улмаар Сайнсанаа нь  Б аймгийн Засаг даргад 2025 онд 02 дугаар сарын 12-ны өдөр “Миний газар эзэмших эрх хүчинтэй байхад, миний зөвшөөрөлгүйгээр тухайн газрыг дахин дуудлага худалдаанд оруулж, иргэн Уудамд шилжүүлсэн нь хууль зөрчиж байна. Үүнийг хуулийн дагуу шийдэж өгнө үү” гэж  гомдол гаргахад танай эзэмшлийн газар “Газрын мэдээллийн санд” бүртгэлгүй байгаа тул сумаас газар давхардуулж олгосон зүйлгүй байна гэсэн хариуг 2025 оны 03 дугаар сарын 10-ны өдөр ирүүлжээ.

Газрын мэдээллийг цахим санд оруулах ажил хийгдэж байхад Сайнсанаа өөрийн эзэмшиж буй газрын мэдээллийг газрын цахим мэдээллийн санд бүртгүүлэх хүсэлтийг цаг тухайд нь гаргасан байна.  Гэтэл Б аймгийн А сумын Засаг дарга нь Сайнсанаагийн эзэмшлийн газрыг цахим мэдээллийн санд цаг тухайд нь бүртгээгүй орхигдуулсныг мэдээгүйгээс 2023 оны 06 дугаар сарын 12-ний өдрийн А/13 дугаартай захирамж гарган Уудамд 15 жилийн хугацаатайгаар ногоон тэжээлийн зориулалтаар давхардуулан эзэмшүүлсэн байна. Үүнд Сайнсанаа гомдолтой байгаа бөгөөд газар эзэмших эрхийн гэрчилгээ, газрын гэрээ, кадастрын зураг, газрын мэдээллийн санд бүртгүүлэх тухай хүсэлт, газрын төлбөр төлсөн баримт зэргийг захиргааны хэргийн шүүхэд нэхэмжлэл гаргах зорилгоор сумын газрын даамлаас авсан байна.

 

Асуулт:

1.    Захиргааны хэргийн шүүх нэхэмжлэлийг хүлээн авах үндэслэлтэй юу?

2.    Б аймгийн А сумын Засаг даргын  2023 оны 06 дугаар сарын 12-ний өдрийн А/13 дугаартай газар эзэмшүүлэх тухай захирамж нь хууль зүйн үндэслэлтэй юу?

3.    Иргэн Сайнсанаагийн захиргааны хэргийн шүүхэд гаргах нэхэмжлэлийн шаардлагыг тодорхойлно уу.
